Грамадзянска-патрыятычнае выхаванне на ўроках беларускай мовы і літаратуры, у пазаўрочнай дзейнасці
Актуальнасць вопыту

У Пасланні Прэзідэнта беларускаму народу і Нацыянальнаму сходу ад 8 мая 2012 года адзначаецца, што “рухаючай сілай прагрэсу з’яўляюцца не матэрыяльны дабрабыт, а патрыятызм. Рух наперад немагчымы без сапраўднай любові да Радзімы, зямлі продкаў, да свайго народу. Патрыятызм праяўляецца не ў словах і закліках, а ў жыццёвай пазіцыі чалавека, яго паўсядзённай працы. У тым, што ён жыве не толькі для сябе, але і для сваёй Айчыны. Патрыятызм быў, ёсць і павінен заставацца непахісным пастулатам нашай дзяржаўнасці.”  Сёння грамадзянска – патрыятычнае выхаванне – гэта не адзінкавая акцыя, а складаная задача, якая прадугледжвае ўсеабдымную дзейнасць на пастаяннай аснове. Канчатковая мэта – фарміраванне асобы грамадзяніна, патрыёта, працаўніка, сем’яніна.
 
Патрыятызм – адна з асноўных маральных якасцей у змесце выхавання. Гэта натуральны стан асобы, адносіны чалавека да таго куточка, дзе ён нарадзіўся і вырас.  
Пазнанне, спасціжэнне чалавекам сваёй Радзімы, станаўленне ў душы патрыятычнай сарцавіны – гэта самы тонкі і складаны працэс. Вельмі важным з’яўляецца вызначэнне сродкаў і прыёмаў, з дапамогай якіх можна паспяхова ўздзейнічаць на пачуцці і свядомасць вучняў. Вопыт гісторыі дапамагае выпрацаваць маральную ацэнку рэчаіснасці, якая акружае нас. Вучань несвядома карэкціруе свае паводзіны, кіруючыся прыкладам пачутага: “А што зрабіў бы я на месцы іх?”. Гэта пытанне дзеці задаюць самі сабе. Яны ставяць сябе перад маральным выбарам.
 Можна зрабіць вывад, што менавіта ад настаўніка залежыць фарміраванне ў вучняў грамадзянскай і патрыятычнай свядомасці. Калі настаўнік глыбока ўсвядоміць выхаваўчыя магчымасці і будзе імкнуцца да іх рэалізацыі, выбіраць адпаведную методыку вывучэння матэрыялу, якая  спрыяе ўласным разважанням вучняў, створыць атмасферу ўзаемаразумення і адпаведны эмацыянальны настрой – усё гэта і будзе садзейнічаць выхаванню грамадзянскіх і патрыятычных пачуццяў у школьнікаў.

Мэта дадзенага вопыту: выхаванне ўстойлівых маральных і светапоглядных якасцей вучняў, духоўнасці, унутранай культуры, пачуцця нацыянальнай годнасці, гонару за сваю Радзіму.
Зыходзячы з пастаўленай  мэты,  мною ставіліся наступныя задачы:

- развіваць нацыянальную самасвядомасць і  грамадзянскую пазіцыю як ва ўмовах навучальнага працэсу, так і ў пазакласнай дзейнасці школьнікаў;

                   - фарміраваць любоў да Радзімы, гонар за яе, развіваць духоўна-маральную культуру, заснаваную на традыцыйных і сучасных каштоўнасцях беларускага народа;  

- развіваць інтарэс вучняў да культуры, гісторыі Беларусі, творчасці беларускіх пісьменнікаў і паэтаў ;

- выхоўваць у вучняў чалавечую годнасць, адказнасць за лёс Радзімы, паважлівае стаўленне да гісторыка-культурнай спадчыны Беларусі.  
Тэарэтычныя і метадалагічныя асновы  грамадзянска - патрыятычнага выхавання
Паняцце “патрыятызм” выкарыстоўваецца ў навуковай літаратуры на працягу стагоддзяў. Сутнасць яго звязваецца не толькі з асобным маральным прынцыпам або якасцю чалавека, а  таксама з сукупнасцю рыс сацыяльна-маральнай асобы, што і дазваляе лічыць патрыятызм неад’емнай яе часткай. 

Праблема патрыятычнага выхавання з’яўлялася прадметам даследаванняў значнай колькасці вучоных. Розныя яе аспекты разглядаліся ў працах В.Р.Бялінскага, К.А.Гельвецыя, М.А.Дабралюбава, М.М.Карамзіна, Г.Кершэнштэйнэра, Я.А.Каменскага, Л.І.Лепелецье і інш. У педагогіцы савецкага перыяду вывучэннем пытанняў патрыятычнага выхавання школьнікаў займаліся І.А.Каіраў, В.А.Сухамлінскі, В.І.Шахненка, І.Ф.Харламаў і інш. Сёння захоўваецца ўстойлівы інтарэс да даследавання пытанняў патрыятычнага выхавання дзяцей. У даследаваннях А.В.Бяляева, С.М.Віннікавай, І.М.Глазуновай, А.М.Зайчыкава, А.Ю.Чыбісава і іншых вызначана залежнасць патрыятычнага выхавання вучняў ад сацыяльна-эканамічных умоў і патрэб грамадства, распрацаваны педагагічныя аспекты патрыятычнага выхавання школьнікаў, выяўлены заканамернасці і прынцыпы, змест, формы, метады патрыятычнага выхавання. 

Важнейшым сродкам як выхавання ўвогуле, так і патрыятычнага з’яўляецца мастацкая літаратура. У сучасных умовах сувязь “патрыятызм –літаратура – дзіця”  даследавана ў плане тэорыі недастаткова. Прычыны гэтага навідавоку: маладое пакаленне стала намнога менш чытаць. Літаратуры, як сродку выхавання, не надаецца неабходнай увагі.

Усё гэта абумоўлівае наяўнасць супярэчнасцей паміж патрэбамі грамадства і дзяржавы ў патрыятычным выхаванні вучняў і тэндэнцыямі зніжэння ўзроўню выхаванасці грамадзян; паміж значнымі тэарэтычнымі напрацоўкамі і вопытам устаноў адукацыі па патрыятычным выхаванні школьнікаў ва ўрочнай і пазаўрочнай дзейнасці. 
Апісанне вопыту
 Грамадзянска - патрыятычнае выхаванне – гэта сістэматычная і мэтанакіраваная дзейнасць па фарміраванні ў дзяцей высокага патрыятычнага ўсведамлення, пачуцця вернасці сваёй Айчыне, гатоўнасці да выканання грамадзянскага абавязку і канстытуцыйных абавязкаў па абароне інтарэсаў Радзімы. Патрыятычнае выхаванне накіравана на фарміраванне і развіццё асобы, якая валодае якасцямі грамадзяніна-патрыёта Радзімы, а таксама здольная паспяхова выконваць грамадзянскія абавязкі ў мірны і ваенны час.

Гаворачы пра выхаванне патрыятызму на ўроках мовы i лiтаратуры, трэба памятаць, што патрыёта можна выхоўваць толькi ў працэсе актыўнай, творчай вучэбнай дзейнасцi. А для гэтага важна вучыць дзяцей нестандартна мыслiць, творча рашаць любую пастаўленую задачу, самакрытычна ацэньваць свае поспехi ў вучобе, выказваць свае меркаваннi.

Галоўнай задачай прадмета “Беларуская літаратура” з’яўляецца фарміраванне творчай асобы, развіццё пачуцця любові да роднай зямлі, яе прыродных багаццяў, павагі да гісторыі і культуры сваёй Радзімы. Грамадзянскае выхаванне пачынаецца з выхавання любові да роднага куточка – радзімы, дзе праходзіць дзяцінства. 
Грамадзянска – патрыятычнае выхаванне можна ажыццяўляць на розных тыпах урокаў: пры вывучэнні біяграфіі пісьменніка,  пры знаёмстве і  аналізе літаратурнага твора, пры вывучэнні твораў, прысвечаных падзеям Вялікай Айчыннай вайны, у час пазакласнага чытання. 
Для развіцця творчага мыслення на ўроках літаратуры выкарыстоўваю розныя віды работ: скласці апавяданне па пытаннях, па змесце тэксту, па малюнках, на аснове асабістых уражанняў; даць загаловак апавяданню, часткам апавядання; скласці верш; падрыхтаваць даклад, рэферат; перарабіць ці прадоўжыць літаратурны фрагмент; скласці крыжаванку, віктарыну.
Праграма па літаратуры надзвычай багата на творы, прыдатныя для патрыятычнага выхавання.  Напрыклад, праграма 5 класа пачынаецца вершам П.Броўкі “Калі ласка”.  Мэта ўрока – паказаць трапнасць і выразнасць беларускай мовы, высокія маральныя якасці беларускага нацыянальнага характару – гасціннасць, добразычлівасць, спагадлівасць і г.д. Не можа пакінуць раўнадушным верш “Бацькаўшчына” У.Караткевіча, дзе вучні могуць спазнаць карціны прыроды нашай зямлі, убачыць яе краявіды, захапляцца яе маляўнічасцю. Да заключнага ўрока па тэме вучні рыхтуюць вусныя выказванні пра наш край, беларускую мову, яе прыроду на аснове вывучаных твораў. У выказваннях вучняў і любоў да роднага краю, і захапленне яго краявідамі, і гонар за шчасце жыць на роднай зямлі.
Уступныя заняткі па вершы А.Ставера  “Жураўлі на Палессе ляцяць” у 6 класе пачынаю з пытанняў па ўзнаўленні таго, што ўжо вядома шасцікласнікам пра патрыятычную лірыку, паэтычныя вобразы Радзімы, бацькоўскай хаты.

Пачынаю са слоў, што ў кожнага чалавека ёсць свая Радзіма-маці, Бацькаўшчына, краіна, дзе жылі продкі і жывуць сёння іх нашчадкі. Гэта наша родная Бе​ларусь –  край блакітных рэк і азёр, зялёных лясоў, сенажацяў, мужнага і працавітага наро​да; той родны кут, дзе кожны з нас нарадзіўся. 

Каменціруецца запісанае на дошцы слова патрыятызм.
Мэта чытання першай страфы  – зацікавіць слухачоў паведамленнем, перадаць хваляванне чалавека, які зразумеў нешта вельмі важнае для сябе: "Каб любіць Беларусь нашу мілую, трэба ў розных краях пабываць". Інтанацыя чытання памяркоўная, разважлівая.

Пры чытанні другой страфы акцэнт пераносіцца на выяўленне аўтарскага стаўлення да журавоў, іх паводзін, адносін да бацькоўскай зямлі. Радкі чытаюцца ўзнёсла, пафасна, з клічнай інтанацыяй.

Інтанацыйна трэцяя страфа верша выражае новыя адценні настрою паэта  –  у яго душы зараджаецца нейкае асаблівае пачуццё радасці, захаплення прыгажосцю жыцця, гонару за свой край, яго "сакавітыя пожні мурожныя", за зямлю, дзе "сцяжыначка кожная ў прыветлівы дом прывядзе".

У чацвёртай страфе аўтар выражае свае пачуцці пры дапамозе клічнага сказа, але цяпер гэта радасна-ўзнёслае хваляванне, адчуванне непарыўнай сувязі не толькі самога паэта (займеннік я ў першай страфе), але і кожнага з нас (“ты зразумееш тады”) з радзімай, з дарагімі сэрцу краявідамі і насельнікамі гэтай зямлі.
 У праграме многа твораў, у якіх апісваецца прырода Беларусі. Імкнуся паказаць прыроду як частку нашай краіны. Пры вывучэнні апавяданняў “Бурык” У.Караткевіча, “Губаты” Г.Далідовіча, “Алені” І.Пташнікава вучу дзяцей правільна адносіцца да жывой прыроды, быць добрымі і міласэрнымі да братоў нашых меншых.  Любіць свой край, народ, ведаць звычаі і абрады – такую магчымасць дае вывучэнне творчай спадчыны Якуба Коласа і Янкі Купалы. Каб урокі літаратуры былі эфектыўнымі, ствараю такія сітуацыі, якія б прымушалі вучняў задумацца над важнымі жыццёвымі праблемамі. Гэта ў першую чаргу пытанні да твора, заданні творчага характару.  (Дадатак 1)
Багатыя магчымасці для патрыятычнага выхавання даюць ўрокі мовы. На ўроках выкарыстоўваю дыдактычны матэрыял, тэксты дыктовак і пераказаў, заданні творчага характару (паведамленні “Легенды і паданні нашага краю”; падрыхтоўка завочных экскурсій “Знакамітыя мясціны маёй Радзімы”, напісанне творчых справаздач аб паходах і экскурсіях, збор фальклору). 

Да ўрокаў беларускай мовы  часта падбіраю практычны матэрыял, аб’яднаны адной тэмай “Мая маленькая радзіма”.   Гэта і вершы беларускіх песняроў, і тэксты, і сказы.  Працуючы з гэтым матэрыялам, вучні вучацца знаходзіць не толькі дзейнік і выказнік, ставіць пытанні да даданых членаў, будаваць сказы, але  самае галоўнае - яны вучацца берагчы і любіць  сваю малую Радзіму.
 Выкарыстанне тэкстаў, аб’яднаных агульнай тэмай “Мая маленькая Радзіма”, дапамагае  выхоўваць у  вучняў памяць да таго месца, дзе яны нарадзіліся, дзе жывуць іх бацькі. Паступова вучні прыходзяць да высновы, што ў кожнага чалавека ёсць свая маленькая радзіма, і дзе б ты ні быў, трэба заўсёды вяртацца сюды.
Напрыклад, пры падагульненні і сістэматызыцыі ведаў па тэме “Прыметнік” у 6 класе я выкарыстоўваю тэксты, у якіх апісваецца прыгажосць зімы, што бывае на нашай беларускай зямлі. Былі ўзяты тэксты нашых класікаў. Яшчэ на ўроку дэманстраваліся слайды “Зіма на Беларусі”,  былі выкарыстаны фотаздымкі, карціны беларускіх мастакоў. Вучні далучыліся да прыгажосці роднага краю ў зімовы перыяд.
1 варыянт
Прачытайце тэкст.  Як звязаны ў ім сказы? Які спосаб сувязі сказаў у тэксце? Вызначце стыль  тэксту. Выпішыце  якасныя прыметнікі,  утварыце ўсе магчымыя формы ступеняў параўнання ад двух выпісаных  прыметнікаў (на выбар).

Надыход зімы

Пасля палудня з поўначы падзьмула здаровым халадком. Зямля стала сухой, пакрылася цвёрдаю скарынкаю. Затым пасыпаў спорны, густы сняжок, які ішоў усю ноч і ўвесь дзень. Пад вечар снег суняўся і на захадзе бліснула ласкавая ўсмешка сонца і патухла. У небе засвяціліся зіхатлівыя зоркі. Прыціснуў моцны мароз.

(Паводле Я. Коласа)
2 варыянт
Прачытайце тэкст і дайце яму загаловак. Да якога тыпу маўлення належыць тэкст? Выпішыце з тэксту  адносныя прыметнікі. Абазначце суфіксы. Зрабіце сінтаксічны разбор выдзеленага сказа.
Моцна скаваў мароз голую зямлю, зрабіў яе цвёрдай. Вымерзлі лужыны, высахла гразь. Халодная ледзяная кара пакрыла рэкі і азёры. Цвёрдую пасцель падрыхтаваў мароз для белага снегу. Вось падзьмуў сівер. Папаўзлі па небе  снегавыя хмары. Яны завалаклі ўсё неба.

Вось ціха закружыўся ў паветры белы лёгкі пушок і нячутна лёг на зямлю. За ім паказаўся другі, трэці. Усё часцей і часцей залёталі гэтыя белыя халодныя зімовыя матылькі і пасыпаліся на зямлю. Як многа іх! 

 (Паводле Я. Коласа)
Таксама тэксты выкарыстоўваю для правядзення арфаграфічных хвілінак:

Беларусь

Прай_це яе дарогамі, пабывайце ў г_радах і вёсках, падыш_це, пахамі яе лясо_, па_прабуйце сало_кага сок_ б_розы, агледз_це позіркам прасторы яе п_лёў — і вы палюбіце нашу сін_вокую Беларус_.

 Чалавек, які а_нойчы пабы_ на Беларусі, ніколі не забудзе яе прыгажос_і  дзіўнай прыроды, гасці_асці яе людзей. 

 
А_ сцен л_гендарнага Бр_ста, а_ Нарач_ і хуткаплы_ага Дняпра прывол_на ра_кінулася  з_мля наша.
На ўроках па тэме  “Сінтаксіс і пунктуацыя” падбіраю тэксты, з якімі дзеці праводзяць сінтаксічныя і пунктуацыйныя разборы:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               
Напрыклад, у 8 класе можна выкарыстаць наступны тэкст, які трэба падзяліць на сказы, зрабіць сінтаксічны разбор  2 сказа,  растлумачыць знакі прыпынку ў сказах:
   
Ёсць у кожнага чалавека свой, мілы сэрцу куток, які з бегам гадоў не толькі не цьмее ў памяці, а становіцца як бы яснейшым, даражэйшым багата можа быць у чалавека за жыццё іншых куткоў, і больш слаўных, і больш выдатных, але гэты куток, і не слаўны, і не выдатны, можа, нічым, не забываецца, не адступае ў далеч сярод іншых дарагіх, хвалюючых успамінаў – ён самы дарагі, самы шчымлівы куток гэты – тая хата, дзе мы вучыліся бегаць, чулі цеплыню матчыных рук і цеплыню сэрца, куток нашага маленства.                                (Паводле І.Мележа)
Акрамя гэтага шукаю заданнi, тэксты дыктантаў, перакладаў, пераказаў, у якiх галоўнымi тэмамi былi б тэксты на тэму дня, звязаныя з тымi цi iншымi палiтычнымi падзеямi, памятнымi днямi, святамi, у якiх апавядаецца пра Беларусь i беларусаў. Праз гэта вучнi i далучаюцца да гiсторыi, духоўнага i маральна-бытавой культуры свайго народа, яго традыцый i здабыткаў. (Дадатак 2)
Часта арганізоўваю работу з вершаванымі  радкамі беларускіх пісьменнікаў,  у якіх гаворыцца пра нашу светлавокую і непаўторную Радзіму. Вершаваныя радкі выкарыстоўваю ў якасці эпіграфаў да ўрока, а таксама для выканання заданняў, звязаных з тэмай ўрока, арфаграфічных хвілінак. 
Напрыклад, вершаваныя радкі П.Броўкі з верша “Зямля Беларусі!” я ўзяла да ўрока ў 8 класе па тэме “Назыўныя сказы” ў якасці эпіграфа:  

Зямля Беларусі! Бары і дубровы,

Жытнёвае поле, шаўковы мурог,

У промнях рабіны заход вечаровы,

Што клёкат буслоў – ручаёў перамовы

І ў шумных прысадах істужкі дарог.

Я прапаноўвала  дзецям знайсці граматычныя асновы сказаў, вызначыць форму выражэння дзейніка, назваць  даданыя члены сказа, якія могуць развіваць галоўны член назыўнога сказа. Потым мы звярталіся да зместу верша. Вызначалі тэму вершаваных радкой, ідэю.  У час гутаркі вучні яшчэ раз нагадвалі пра тое, што Беларусь - гэта самы дарагі, прыгожы, непаўторны куточак для кожнага жыхара нашай Радзімы.

Вершы выкарыстоўваю ў якасці заданняў да ўрокаў.  Напрыклад, у 6 класе  па тэме “Назоўнікі 1-га скланення”   для замацавання тэмы выкарыстоўваю вершаваныя радкі П.Броўкі:

Б..гата, р..дная ты мова,

Ц..бе стварыў і ўзнёс н..род.

А вобр..зы якія ў словах,

А пар..ўнанняў што за ўзлёт!

В..тры – вандроўнікі, вядома,

Б..розы – гуслі на раллі,

А сосны – рыц..ры ў шаломах,

Кр..ніцы – вочы ўсёй зямлі,

А хвалі ўвосень – гэта зрэб’е.

Як срэбра, руч..ёк ц..чэ.

А зоры, як цвікі, на небе…

І шмат яшчэ, і шмат  яшчэ!

Вучням неабходна выпісаць назоўнiкi 1-га скланення i вызначыць iх род, лiк, склон. Уставiць прапушчаныя лiтары.
  Розныя формы работы можна арганізаваць з вершамі:  арфаграфічныя хвілінкі, выбарачнае пісьмо, уставіць літары,  расставіць знакі прыпынку, падкрэсліць галоўныя і даданыя члены сказа і г.д. (Дадатак 3)
Любяць вучні на ўроках мовы працаваць са сказамі. Працуючы са сказамі, вучні расстаўляюць знакі прыпынку, устаўляюць літары, робяць марфалагічныя, сінтаксічныя і іншыя разборы, выпісваюць словы, словазлучэнні.


Напрыклад, у 6 класе па тэме “Назоўнік як часціна мовы” выкарыстоўваю сказы, у якіх вучні павінны падкрэсліць  выдзеленыя словы як члены сказа, знайсці сказ са звароткам:

Наш народ працуе на карысць Радзімы. Мы любім свой народ і Радзіму. Мы жывём у дружбе з усімі народамі. Добрыя справы нашага народа вядомы ўсяму свету. Я табе, мой народ, сёння песню пяю.
Вялікае выхаваўчае значэнне мае тэма “Прыказкі і прымаўкі”. Вучні, аналізуючы прымаўкі, вучацца любіць радзіму, шанаваць працу. Напрыклад, у 5 класе па тэме “Слова як важнейшы сродак зносін”  выкарыстоўваю такое заданне як “Паштоўка з мінулага”. Вучням прапаную “паштоўкі з мінулага” (канверт пад назвай “Слова не верабей, вылеціць – не зловіш”). У кожным канверце – прыказка пра мову, слова. На аснове прыказкі трэба скласці тэкст-разважанне. Затым вучні “адпраўляюць” свой тэкст у канверце другому вучню. На гэтым этапе вучні павінны выправіць памылкі ў тэкстах. (узаемаправерка). Пасля канверты высылаюцца да настаўніка. Тэксты зачытваюцца, адбываецца абмеркаванне напісанага, выпраўленне памылак. Дома вучні дапрацоўваюць свае тэксты, афармляюць “паштоўкі да нашчадкаў” (вучням 4 класа) пад назвай “Слова не верабей, вылеціць – не зловіш”.
Прыказкі для напісання тэкстаў:
Са свайго языка спусціш – на чужым не зловіш.

Меней гавары, болей пачуеш.

Добрае слова далёка чуваць.

Рана загоіцца, злое слова ніколі.

Добрае слова даражэйшае за грошы.

Не меўшы ў галаве, не кладзі на язык.

Які розум, такая і гаворка. 
Нельга стаць сапраўдным патрыётам сваёй Радзімы, калі ты не ведаеш народных звычаяў, свят, абрадаў беларускага народа. Таму вучні на ўроках па гэтых тэмах наведваюць краязнаўчы куток, дзе на свае вочы могуць пазнаёміцца з вышыванымі ручнікамі, сурвэткамі, посудам нашых продкаў.  Напрыклад, калі вывучалі ў 7 класе тэму “Дзеяслоў як часціна мовы”, то я выкарыстоўвала той матэрыял, які ёсць у нашым этнаграфічным кутку. Вучні, гледзячы на ручнік, расказвалі пра яго сімволіку, традыцыі, звязаныя з ручніком, што існавалі раней і існуюць у наш час. 
Асаблівую ўвагу,  я лічу, трэба надаваць пазакласнай працы па беларускай мове і літаратуры, якая з’яўляецца актыўным сродкам патрыятычнага выхавання, далучае вучняў да духоўнага скарбу нашага народа. Пры арганізацыі пазакласнай дзейнасці няма абмежаванняў у выбары формаў, метадаў і прыёмаў работы. У адрозненне ад урокаў, якія маюць абавязковы характар, у пазакласных мерапрыемствах дзеці ўдзельнічаюць не дзеля адзнакі, а з-за жадання пазнаць цікавае, невядомае. Таму ў аснове пазакласнай дзейнасці павінен ляжаць прадуманы, багаты змест. Менавіта імкненне зацікавіць вучняў сваім, родным і натхніла нас з Івашэнь А.Г. на стварэнне праекта “Ваколіцы мілыя роднага краю” як сродка фарміравання грамадзянска-патрыятычнага выхавання навучэнцаў. (Дадатак 4)
          Я вельмі многа гутару з вучнямі па пытаннях культуры паводзін. Розныя формы мерапрыемстваў дапамагаюць мне у гэтым. Асабліва падабаюцца дзецям практыкумы і трэнінгі, дзе можна  прымяніць тое ці іншае правіла этыкету. Гэтак жа цікава праходзяць дзелавыя гульні, шоу, святочныя гасцёўні. Вучні з асаблівым задавальненнем самастойна рыхтуюць  святы,  дзе яны могуць праявіць свае здольнасці  ў поўнай меры.  Праводзім сустрэчы са старажыламі, запісваем народныя песні і абрады, прыказкі і прымаўкі.  Арганізоўваем літаратуныя вечарыны “Пісьменнікі і паэты - нашы землякі”. Разам з вучнямі распрацоўваем экскурсіі  па краязнаўчаму кутку. (Дадатак 5)
Выніковасць
         У выніку сістэматычнай і мэтанакіраванай працы былі атрыманы наступныя вынікі: 

1. Маніторынг узроўню выхаванасці, які быў праведзены ў верасні 2013 года, паказаў, што фарміраванне каштоўнасцяў патрыятызму і грамадзянскасці ў вучняў 8, 9 класаў, дзе я з’яўляюся класным кіраўніком, перавышае стандарты якасці, распрацаваныя для школ.
2.  Настаўнік, які выкладае гісторыю Беларусі  ў маіх класах, пастаянна  адзначае ўстойлівую цікавасць вучняў  да гісторыі і культуры сваёй Радзімы.

3. Штогод  ажыццяўляецца правядзенне на высокім творчым і арганізацыйным узроўні Тыдня беларускай мовы і літаратуры.
4.  Мае вучні штогод ўдзельнічаюць у алімпіядным руху. Асабліва ўдалым з’яўляецца выступленне вучняў на малай алімпіядзе па беларускай мове і літаратуры:  Казінец Алена ў 2008 годзе заняла 3 месца, у 2012 годзе 3 месца занялі Чыкун Ігар і Шаўкун Караліна.

5. Актыўна ўдзельнічаюць мае  вучні ў школьных, раённых і абласных мерапрыемствах , якія праходзяць ў рамках рэспубліканскай акцыі “Жыву ў Беларусі і тым ганаруся”:

- 3 месца на раённым этапе рэспубліканскага конкурсу даследчых прац “Вспомним их поимённо”;
- перамога ў конкурсе даследчых прац “Таямніцы малой радзімы” ў намінацыі “Паданні”;

- 3 месца ў раённым конкурсе творчых прац “Молодежь и дети в годы Второй мировой войны”;

- 3 месца ў раённым конкурсе на лепшы летапіс населенага пункта;

- 3 месца ў раённай краязнаўчай алімпіядзе;
- 1 месца ў раённым конкурсе экскурсаводаў  у намінацыі “Гісторыя аднаго экспаната”;

- 1 месца на раённым этапе абласнога  конкурсу «Віртуальны музей»;

- Дыплом за актыўны ўдзел у раённым конкурсе “Мясціны майго дзяцінства;

- З 2008 года па 2013 год перамога ў  абласным  завочным конкурсе на лепшы турыстычны паход “Пазнай радзіму, выхавай  сябе”.
Заключэнне

Роля школы ў выхаванні сапраўднага грамадзяніна сваёй зямлі вялікая. Школа, педагагічныя калектывы, грамадскія аб’яднанні, вырашаючы адукацыйныя і пазнавальна-выхаваўчыя задачы праз вучэбныя прадметы, арганізацыю пазакласнай работы, уздзейнічаюць на выхаванне патрыятычнай, грамадзянскай свядомасці вучняў. Урок - невычэрпная крыніца маральнага ўздзеяння на выхаванне патрыятычных пачуццяў юнага грамадзяніна. Праз канкрэтныя творы, гістарычныя факты, сродкамі мастацкага слова, праз мастацкія вобразы, карціны мінулага і сучаснага, аўтарскія погляды і перакананні вырашаю на практыцы гэтую  найважнейшую праблему.

          Вядома, сёння самае важнае для настаўніка – гэта падрыхтаваць чалавека да ўдзелу ў рашэнні дзяржаўных задач, выканання грамадзянскага абавязку  гаспадара, працаўніка, арганізатара, абаронцы. Нашай краіне патрэбны не проста добрыя спецыялісты, а зацікаўленыя, клапатлівыя, адказныя, запатрабаваныя прафесіяналы. Значыць, не апошняе месца ў фарміраванні свядомасці такіх людзей  мае і культура паводзін. Аб краіне, аб нашым  горадзе і вёсцы будуць судзіць не толькі па яркім фасадзе вакзала ці прыгожых каляровых паштоўках, але, у першую чаргу, па людзях, якія сустрэнуцца, па іх паводзінах. Значыць, нашы вучні пастаянна павінны памятаць, што горад, вёска, дзе яны жывуць, – гэта самае святое для іх, самае роднае і блізкае. Яго трэба любіць, берагчы, упрыгожваць не толькі рознымі кветкамі і дрэвамі, але і сваімі паводзінамі, добрымі справамі, уважлівымі адносінамі да суседзяў. Трэба быць нецярпімымі да тых, хто нішчыць, псуе, паганіць навакольную прыгажосць. 
          Такім чынам, можна адзначыць, што эфектыўнасці ў рабоце па выхаванню патрыёта, грамадзяніна сваёй Радзімы, фарміраванню ў свядомасці дзяцей і моладзі павагі да культурна-гістарычнай спадчыны свайго народа можна дабіцца, калі выкарыстоўваць  сістэмныя і доўгатэрміновыя арганізацыйныя формы работы з дзецьмі, а не асобныя мерапрыемствы. 

Дадатак 1
Генрых Далідовіч. Апавяданне “Губаты”.

Ідэя дабрыні і міласэрнасці да прыроды

Мэта: стварыць умовы для выяўлення ідэі твора.
Задачы: выпрацоўваць уменне аналізаваць твор, адказаваць на праблемныя пытанні; уменне працаваць у групах, адстойваць свой пункт гледжання, выхоўваць любоў да прыроды, выяўляць дабрыню і міласэрнасць у адных і праяўленне хцівасці і жорсткасці ў другіх людзей.

Ход урока

І.Арганізацыйны момант.

I Стадыя – выклік 
2.Актуалізацыя раней набытых ведаў : 

1)Размінка-апытанне:
· Што такое эпас?
· Як яшчэ можна назваць эпічныя творы?
· Назавіце жанры эпасу.
· Назавіце раней вывучаныя эпічныя творы і іх аўтараў.
2)Слова настаўніка. 

Папярэднім празаічным творам у раздзеле "Эпічныя творы" з'яўляецца пралог з рамана Уладзіміра Караткевіча "Нельга забыць". Назавіце тэму дадзенага твора (гістарычная). А ідэю? (Услаўленне свабоды, справядлівасці і чалавечнасці як найважнейшых жыццёвых каштоўнасцей, асуджэнне здрадніцтва, карных дзеянняў уладаў у дачыненні да тых. хто адстойвае свабоду і незалежнасць свайго народа).
Настаўнік: Вы прачыталі апавяданне Генрыха Далідовіча "Губаты". Ці можаце вы вызначыць тэму дадзенага твора? Так, чалавек і прырода. (Настаўнік звяртаецца да дошкі і зачытвае словы Якуба Коласа):
Ні ў адной толькі нашай душы

Зерне ёсць хараства —

Аб ім казку складае ў цішы

Колас нівы, трава.

Ні ў адным толькі сэрцы людзей

Іскра праўды гучыць —

Аб ёй песню пяе салавей, 

Аб ёй рэчка журчыць...

 - Як вы думаеце, ці падыходзяць словы Якуба Коласа да тэмы нашага ўрока? Чаму? Як вы іх разумееце?(Адказы вучняў) Чаму ж адбылася трагедыя? Хто ж вінаваты ў тым, што гінуць браты нашы меншыя? На гэтыя і многія іншыя пытанні мы і павінны даць сёння адказ.
 3.Паведамленне мэты і задач урока.
ІІ .Стадыя –  асэнсаванне зместу

Праца над тэмай урока. 

1)Увядзенне ў змест твора:



- Ці можаце назваць творы, дзе героямі з'яўляюцца жывёлы, расліны і іншыя істоты? (Вучні называюць алегарычныя апавяданні Якуба Коласа "Казкі жыцця", "Бурык" У.Караткевіча, "Пра смелага ваяку Мішку і яго слаўных таварышаў" М.Лынькова).


  - Хто з'яўляецца галоўным героем апавядання?
    - Што здарылася з ласяняцем?
     - Хто падабраў яго? Як яно адчувала сябе ў хаце лесніка?
     - Як Губаты знаёміцца з гаспадарамі леснічоўкі?
    - Што і хто дапамагае Губатаму прызвычаіцца да новых умоў?
        2) Праца ў групах. 
На кожнай парце стаяць таблічкі з нумарамі 1,2,3,4. Вучні выцягваюць пытанні, на якія самастойна шукаюць адказ, робячы адпаведныя запісы ў сшытку. Пытанні запісаны таксама і на дошцы:

· Чаму прывучала маці ласяня?

· Якім вырасла ласяня ў сям'і лесніка?
· Першая спроба адпраўкі ў лес. Ці згодны вы са словамі лесніка, які гаворыць сваім дзецям, пасля таго, як яны не адпусцілі Губатага на волю: "Добра вы робіце, дзеткі, і нядобра".
· Канчатковая адпраўка ў лес. Што адчуваў Губаты на волі і чаму прабыванне на волі прывяло да трагедыі?

ІІІ. Стадыя – рэфлексія

Настаўнік. Дзякую ўсім за працу. Цяпер варта высвятліць асноўную праблему твора. Але перш адкажыце, якія пачуцці выклікала ў вас сцэна гібелі Губатага. Параўнайцее іх з пачуццямі браканьераў. Зачытайце іх размову. (Адказы вучняў)
- Сфармулюйце асноўную праблему. (Адказнасць чалавека за братоў нашых меншых). Настаўнік зачытвае словы Экзюперы, запісаныя на дошцы:

“Мы павінны адказваць за тых, каго прыручылі”.
Настаўнік. Ці дапамагае асноўная праблема твора выявіць, зразумець ідэю твора? Так, ідэя твора ў сцвярджэнні міласэрнасці і дабрыні, з аднаго боку, і праяўленні жорсткасці, абыякавасці, з другога. (Настаўнік дабаўляе слова ХЦІВАСЦЬ—прагнасць,сквапнасць.)

Настаўнік. Якое адкрыццё для сябе вы зрабілі сёння на ўроку? (Адказы вучняў).
IV. Дамашняе заданне: скласці план вобразу ласяняці (4 узр.), намаляваць ілюстрацыю (3 узр.), напісаць водгук на твор (5 узр.)

Алесь Ставер. «Жураўлі на Палессе ляцяць»

Мэта:  даць пачатковае ўяўленне пра літаратурную песню, пра ўласцівасці і адметнасць лірычных песень; выклікаць у вучняў эмацыянальны водгук на адну з песенных візітовак Беларусі, створаную на верш А. Ставера; абудзіць у падлеткаў патрыятычныя пачуцці, прааналізаваць аўтарскія перажыванні, выказаныя ў вершы, вучыць за словам бачыць мастацкі вобраз, разумець аўтарскі настрой, адчуваць інтанацыю, вызначаць функцыянальную ролю тропаў у мастацкім тэксце.
Ход урока
І. Арганізацыя пачатку ўрока. Стварэнне камфортнай атмасферы ў класе.
ІІ. Праверка  дамашняга задання.  Выкананне беларускай народнай песні “Рэчанька”.
    Гутарка па пытаннях:

· Як вы адчуваеце сябе пасля выканання народнай песні?

· Як  вы думаеце – чаму?
ІІІ. Падрыхтоўка да актыўнага і асэнсаванага засваення вучэбнага матэрыялу.
      Заданне: праслухайце  фрагмент песні  і паспрабуйце вызначыць , народная яна ці не, абгрунтуйце.

      (Гучыць фрагмент песні Ігара Лучанка на словы Алеся Ставера “Жураўлі на Палессе ляцяць” у выкананні Крысціны Святлічнай).

       Выказванні дзяцей

ІV. Знаёмства з новай тэмай

1. Чытанне і абмеркаванне артыкула  “Літаратурная песня”.

2.  Чытанне  верша Алеся Ставера  “Жураўлі на Палессе  ляцяць” і работа над ім па  наступнаму алгарытму:

Устаноўка перад чытаннем тэсту: зручна сесці, уважліва слухаць, выказаць свае ўражанні, пры неабходнасці карыстацца наступным матэрыялам:
	Абавязкова  для ўсіх
	Па жаданні

	Спадабаўся
	Чым?

	Не спадабаўся
	Чаму?

	Захапіў
	Чым?

	Здзівіў
	Чым?

	Усхваляваў
	Чым?

	Пакінуў абыякавым
	Чаму?

	Навеяў прыемныя ўспаміны
	Якія?

	Прымусіў задумацца
	Аб чым?


3.  Славеснае маляванне:

· Пра што гэты твор?

· Якія малюнкі з твора вы найбольш ярка ўяўляеце і можаце апісаць славесна?

4.  Работа па табліцах:
	Абавязкова для ўсіх
	Па жаданні

	Апісанне асобных малюнкаў
	Выступленне па плану:

4) уступ;

5) апісанне некалькіх малюнкаў;

6) заключэнне.

	      Аналіз мастацкіх сродкаў


	Абавязкова для ўсіх
	Па жаданні

	Указаць мастацкія сродкі
	Вызначыць іх ролю

	      Вызначыць, каму адрасаваны гэты твор і з якой мэтай. Якія радкі вам дапамагаюць зразумець гэта?



	Абавязкова для ўсіх
	Па жаданні

	2-3 сказы
	Выказванне па плану:

4) твае ўражанні;

5) самыя цікавыя вобразы (малюнкі) і сродкі іх стварэння;

6) каму адрасаваны гэты твор і з якой мэтай?


 Вызначце, з якой інтанацыяй трэба чытаць гэты твор 

	Самотна         

Урачыста

Велічна

Задуменна

Сцішана

Весела

Бадзёра


	Жыццярадасна

Пяшчотна

Таямніча

Спакойна

Задушэўна

З замілаваннем

Спачувальна


	Трывожна

З адценнем загадкавасці

Жартаўліва 

Здзіўлена

З гордасцю
 Запытальна 

Узрушана

 Сурова




V. Практыкаванні ў выразным чытанні.

 VІ. Д/з. Вывучыць верш А. Ставера «Жураўлі на Палессе ляцяць» на памяць.

 VІІ. Рэфлексія.

Дадатак 2

Арфаграфічны трэнажор

1. Спішыце, устаўце прапушчаныя літары.

Родная беларуская мова!
Хто з яе (не, ні) з_екваўся, хто з ёю (не, ні) ва_ваў! Яе не толькі забаранялі, выж_валі з устано_, школ, не давалі ей ра_віва_а, але і зні_чалі напіса_ае на ей … Але белару_кая мова ўсё адно жыла. У размовах лю_ей, у пес_нях, ка_ках, зага_ках, пр_ка_ках, прымаўках. Не давалі ёй м_сца ў лесе, у лузе. Паклонімся ні_ка, да самай з_млі, сва_му народу, які збярог  а_ін  з найдараж_йшых скарба_  с_ваіх, продкаў яго нам у надзеі, што мы перада_ім яго сваім дз_цям, унукам і пра_нукам.

2.  Работа з тэкстам:

Урачыста-жалобны гук званоў днём і ноччу разносіцца па Беларусі. Некалі глухая, нічым (не) прыкметная вёсачка стала народным помнікам, вобразным увасабленнем жалобы і гераізму беларусаў у іх (не) чуванай барацьбе з захопнікамі.
   
 Кожны народ ганарыцца перамогамі ў барацьбе за свабоду і незалежнасць Радзімы і свята шануе памяць ахвяр, панесеных у імя гэтых перамог. У французаў ёсць Арадур, у чэхаў – Лідзіцэ. Сімвал бяззмерных выпрабаванняў беларусаў – Хатынь, якая прадстаўляе некалькі сотняў беларускіх вёсак, знішчаных у гады вайны разам з жыхарамі.

 … сумна і разам з тым велічна днём і ноччу, у вецер і непагоду разносіцца над Белай Руссю звон Хатыні. Бясконцы людскі паток. Моўчкі стаяць людзі ля Вянка памяці, пакладзенага на месцы пахавання попелу хатынцаў, моўчкі чытаюць яны зварот мёртвых да жывых – чорныя словы на мармуры : “Людзі добрыя, помніце: мы любілі жыццё, і Радзіму нашу, і вас, дарагія. Мы згарэлі жывымі ў агні. Наша просьба да ўсіх: хай жалоба і смутак абернуцца ў мужнасць і сілу, каб змаглі ўвекавечыць вы мір і спакой на Зямлі, каб нідзе і ніколі ў віхуры пажараў жыццё не ўмірала!”

Рознаўзроўневыя заданні
I узровень

а) Прачытайце тэкст, вызначце стыль і тып тэксту.

б)Выпішыце дзеепрыметнікі разам з назоўнікамі, якія яны паясняюць.

II узровень

а) Чаму ў словазлучэнні “Ніколі не забыты подзвіг” не з дзеепрыметнікамі пішацца асобна?

б) Запішыце тры прыклады, калі не з дзеепрыметнікамі пішацца разам.

III узровень

а)Спішыце, раскрываючы дужкі, другі сказ тэксту.

б)Пісьмова прывядзіце прыклады, калі не з дзеепрыметнікамі пішацца асобна.
3. У тэксце ад займеннiкаў i прыметнiкаў утварыце прыслоўi.

Я хачу правесцi вас па зямлi, якая для мяне даражэйшая за ўсё, самы ўтульны i чароўны кут.

Якая яна, мая зямля? Гэта залатыя палi збажыны з сiнiмi вочкамi васiлькоў. Светлыя ад бяроз гаi, што аглухлi ад птушынага звону. Пушчы, падобныя на гатычныя храмы. Гэта бясконцыя жылы рэк, у якiх плешчуцца бабры i рыба на захадзе сонца. Гэта амаль адзiнаццаць тысяч азёр, чыстых, як усмешка дзiцяцi.

Пранiкнiцеся любоўю да роднай Беларусi. Велiчная i гордая, яна таго варта.
5. Пераклад з рускай мовы на беларускую

Беловежская пуща

Наш родной беларусский край. Он красив и своеобразен на севере и на юге, на востоке и на западе. Там, где течет Двина, где петляет меж полей Березина, где струится, набирая силы, Нёман и ширится, выбираясь из болот, Припять; где разговаривает с высокими берегами Днепр и трется волнами о лодки южно – ласковый Сож.

В зимнем наряде Беловежская пуща. Замело снегом дороги и стежки. Пушистые белые покрывала наброшены на поляны. Словно в кружевах, белостволые березы… Вековая красота — Беловежская пуща… Сколько гроз пронеслось над ней!

Владели ею в разные времена и русские князья, и польские магнаты, и литовская знать. Но никто не берег. Все грабили в меру сил. В 1627 году был убит последний тур, во второй половине 18 века уничтожен европейский благородный алень, в 1918 году — не стало трех последних медведей. Большая работа проведена по возрождению красоты и славы пущи.

6.Пераказы

Брэсцкая крэпасць

Гэта пачалося на досвітку дваццаць другога чэрвеня тысяча дзевяцьсот сорак першага года. Гітлераўскія войскі раптоўна напалі на нашу краіну. У тую ж раніцу на Брэсцкую крэпасць і на горад абрушыўся агонь варожай артылерыі. З неба пасыпаліся бомбы. Але авалодаць крэпасцю з ходу, як меркавала нямецкае камандаванне, ворагу не ўдалося. Гітлераўскія часці, якія фарсіравалі Буг і ўварваліся ў горад, на кожным кроку сустракалі жорсткае супраціўленне. 

 Мужна абаранялася Брэсцкая крэпасць. Яе нешматлікі гарнізон змагаўся да апошняй магчымасці. Гітлераўцы прымянілі тут сваё самае новае ў той час узбраенне. Звышмагутныя гарматныя ўстаноўкі пасылалі адзін за адным фугасныя снарады. 

 
Нават ворагі не маглі не дзівіцца мужнасці і гераізму абаронцаў крэпасці. 

 
Знясіленыя ранамі, голадам і смагай, героі Брэсцкай крэпасці трымаліся аж да дваццатых чыслаў ліпеня. Пра гэта сведчаць надпісы на сценах. Вось адзін з іх. Ён знойдзены ў падвале каземата паўночна-заходняй часткі цытадэлі. Невядомы герой напісаў, сабраўшы, відаць, апошнія сілы: «Паміраю, але не здаюся. Бывай, Радзіма!» (153) 

 Паводле В. Вольскага
Беларусы – гэта мы

Ці думалі вы пра беларусаў не як пра сваіх бацькоў, братоў і сясцёр, сяброў або аднавяскоўцаў, а як пра людзей з асобным характарам? Ці задумваліся, які ён, беларус? Давайце паразважаем разам. 

 Адказаць на гэта пытанне цяжка. Як і паўсюль, ёсць сярод беларусаў розныя людзі. Аднак усё ж можна назваць некаторыя досыць тыповыя рысы, уласцівыя народнаму беларускаму характару. 

 
Рысы аблічча мяккія, склад здаецца крыху далікатным, хоць для беларуса характэрна працавітасць, вынослівасць, цягавітасць. Там, дзе другі можа апусціць рукі, беларус будзе цягнуць. Іначай у старыя часы чалавек проста не выжыў бы сярод гэтых дрымучых лясоў і неабсяжных балот. 

 Манера паводзін вызначаецца павольнасцю, стрыманасцю. Праўда, стрыманасць беларуса да пары. Пяройдзеш мяжу — і беларус пакажа, як паказаў у мінулай вайне, на што ён варты, калі вораг падніме руку на яго жыццё. 

 Уласціва нашым людзям знаходлівасць. Беларус — вялікі аматар пажартаваць, ён не можа абысціся без гумару. Беларусы адрозніваюцца шчодрасцю, заўсёднай гатоўнасцю прыйсці на дапамогу ў бядзе. Яны звычайна мяккія, даверлівыя, пазбаўлены помслівасці. Беларусам уласціва павага да іншых народаў і памяркоўнасць да таго, хто думае іначай. (174) 

 Паводле У. Караткевіча
7.Дыктант
Роднае слова

Роднае слова. Яно ўваходзіць у наша жыццё з вуснаў маці яшчэ ў маленстве. У ціхім журчанні матчыных песень-калыханак, у яе пяшчотных ласках мы пачынаем улоўліваць яго своеасаблівыя формы і гучанне. 

 
Потым у бесклапотным дзяцінстве яно ўводзіць нас у дзівосны навакольны свет. Як чароўны ключ, адкрывае нам роднае слова разнастайныя цуды і таямніцы жыцця, уносіць нас у прывабную і захапляючую далячынь падзей у бабульчыных казках і легендах. 

 Затым у школе мы сустракаемся з ім на старонках кніг. За бясконцымі шарэнгамі родных слоў у кнігах перад нашым зрокам праходзіць уся зямля, яе разнастайная прырода, яе шматвяковая гісторыя. 

 
Пасля мы забіраемся ў бяздонныя глыбіні гэтага мора слоў, адкрываючы там найбагацейшыя скарбніцы думак нашага народа, яго культуры. 

 
Незвычайнае хараство і зладжанасць чуецца нам у гучанні роднага слова. Яно то ласкавае і пяшчотнае, як подых летняга ветру, то шырокае і плаўнае, як далячынь палёў і азёрныя блакіты, то звонкае і пералівістае, як празрыстыя крыніцы і песні птушак, то суровае і грознае, як навальнічныя хмары. 

 Паводле А. Крывіцкага
Дадатак 3
 1. Прачытайце вершы; спішыце, устаўляючы прапушчаныя літары. Як аўтар адносіцца да Беларусі? Якія яшчэ вядомыя афарызмы ёсць у гэтым тэксце?

З_мля Беларусі, з_лёныя долы!

З кр_ніц тваіх чыстых па_ шумнай в_рбой

Зач_рынулі думы Купала і Колас,

На ко_най сц_жынцы іх песня і голас

З тваёю журбою і ўцехай тваёй.

З_мля Беларусі! Ты ў гаях — в_снянках,

Ты ў звоне в_сёлак, ты ў гуслях в_троў; 

Ты песня сама ад крыніц да заранкі,

Ад зорак паўночных да сіняга ранку,

Ты наша паэма з бурштынавых слоў!
Беларусь

На кар_е в_лікага свету 

Яна, як з_лёны лісток,

Песня гар_ч_га лета, 

Кр_нічнай вады глыток,

А_вечная калыханка,

Душ_ запаведны куток.

Тр_печа гар_ч_м р_нкам

На др_ве н_стомны лісток,

А ў навучальніцу б’ецц_,

Н_бачны, паміж л_сця,

Як р_днае матч_на сэрца,

Што мне дар_ж_й жыцця.

 2. Уставіць дзеясловы.

Па – беларуску

Задумана стаяць на ўзлеску хвоі,

Вятры з бярозаў лісце замянілі

Нам дорага ўсе жывое,

Што побач з намі на зямлі

З дабром да роду, з ласкай да суседзяў

Ад прадзедаў, парадак на зямлі.

Шургатасці, усе памылкі, беды

Вякі даўно нам з душаў саскраблі,

І гонар свой — не трэба нам благога.

І звычай свой па - людску жыць з людзьмі,

Дабро сваё, не трэба нам чужога.

І будзе ўсе. Бо з працавітых мы.

Зжынаем хлеб. Гадуеш скібу – скварку.

Не ворагі, сябры ў нас навокал.

Умеем хораша разладзіць скварку;

Сядайце, госцейкі, за наш гасцінны стол.

3. Уставіць прыметнікі.

Зямля з блакітнымі вачамі — 

Раздолле рэчак і лугоў!

Тут называюць Васількамі

На Беларусі хлапчукоў.

Звіняць крыніцы, як цымбалы,

Сцяжынкі свецяць у лясах.

Палі, узгоркі, перавалы — 

Прасторны шлях, далёкі шлях!

Краіна славы партызанскай,

Краіна міру і даброт!

Ты — наша гордасць,

Наша казка,

Як сонца добры твой народ.

4. Выбарачнае пісьмо. З прапанаванага тэксту выпісаць дзеясловы.

Мы — як чужынцы на вуліцах нашых.

Дзе, і ў каго, і пра што не спытай — 

Па - беларуску ніхто не адкажа,

Хочаш, каб слухалі — мову мяняй.

Мы — як чужынцы. Нас не разумеюць.

Ні кіяскёры, ні культпрацаўнік,

Па – беларуску гаворыш — падзея

Для мінчука, што ад мовы адвык,

Мы — як чужынцы. Калі на праспекце

Чуеш гаворку на мове бацькоў —

Радасць такая — як быццам бы стрэціў

Недзе ў Анголе сваіх землякоў.
Мы — нібы прыхадні ў нашай сталіцы,
Мовай «вясковай» кляймёны наш род.
Што ж нам рабіць?

Мове роднай вучыцца!

Мова памрэ, а за ёю — народ.

5. Запішыце сказ, падкрэсліце дапаўненні, вызначыць іх від.

     Любіце травы, дрэвы, рэкі,
     Прастор палёў, блакіт нябёс,
     Цаніце Працу, Чалавека, –
     І Бог вам дасць спагадны лёс.
6. Са сказа выпішыце словазлучэнні, у склад якіх уваходзяць дапаўненні. Вызначце від дапаўненняў.
     Павінны мы сваім нашчадкам
     Усё пакінуць, чым жылі:
     І белы луг, і рэчку з кладкай,
     І лес паўз жытнія палі.
7. Звярніце ўвагу на эпіграф ўрока, які запісаны на дошцы. Назвіце асноўную думку гэтых радкоў? Што хацеў сказаць аўтар? У чым моўная асаблівасць гэтага верша?
                                Абяднелая,

                                Апусцелая, і змарнелая мая

                                Неўгамонная,

 Непакорная,

Беларуская зямля!

                                                         А. Дзеружынскі

8.Работа з вершам:
Ясная раніца

Крыштальнай свежасцю кранутая,

з вачамі светла-бірузовымі,

Памаладзеўшая, паружавеўшая, 

пахарашэўшая на халадку.

Устань, Айчына, яснай раніцай,

зарой умытая пунсоваю,

Прайдзі сваёй паходкай лёгкаю, 

па распісным, як шкло, лядку!




        


 



А.Звонак
1) Растлумачце значэнне слоў:

Крыштальны – вельмі чысты, празрысты;

Пунсовы – алый(колер)

2) Падбярыце сінонімы да слоў:

Крыштальны – чысты, белы, празрысты;

Айчына – Бацькаўшчына, Радзіма

3) Падбярыце антонімы да слоў:

Айчына – чужына;

Крыштальны – брудны, мутны

4) Знайдзіце дзеепрыметнікі ў тэксце, вызначце іх суфіксы (Кранутая, памаладзеўшая, паружавеўшая, пахарашэўшая, умытая, распісны)

5) Растлумачце знакі прыпынкаў у сказе:

“Устань, Айчына, яснай раніцай..”(зваротак)

“..па распісным, як шкло, лядку!”(параўнанне)

6) Знайдзіце і растлумачце арфаграмы ў словах.

7) Запоўніце табліцу, выпісаўшы словы з верша:

	Дзеясловы
	Прыметнікі
	Дзеепрыметнікі

	
	
	

	
	
	


9. ЭПІГРАФ:
Суджана, стаўлена пад перакладзіны,

Сечана, палена, а не аддадзена,

Не парастрачана і не раскрадзена,

Рупна ў падмуркі на золку пакладзена

Роднае слова!
                                                                                             М.Лужанін

-  Якім пачуццём прасякнуты гэты верш?

- Як называюцца мастацкія азначэнні, з дапамогай якіх М.Лужанін стварыў вобразную характарыстыку роднага слова?

- Якія часціны мовы выкарыстаў для гэтага аўтар? 
     - Запішыце звесткі, якія вам вядомы па гэтай тэме, ў кластар.
10. Выпішыце адзін са сказаў, падкрэсліце дапаўненні. Вызначце, якой часцінай мовы яны выражаны. 
     Праз колькі год мне захацелася зноў спаткацца з рачулкай, пабачыць яе плёсы, заглянуць у цень пад вербы.
     Адзін знаёмы параіў мне часцей наведваць родныя мясціны.
 

11. Графiчная дыктоўка (правапiс не, ня з прыслоўямi).

Немагчыма не любiць наш беларускi край.

Недзе на зялёнай пойме Немана ў адлет збiралiся буслы.

Чароўнае не далека ад нас, а зусiм блiзка.

Недалека той час, калi мы ўсе будзем дбаць аб роднай зямлi i прыродзе.

Нялёгка пакiдаць родны кут.

Дадатак 4
Праект “Ваколіцы мілыя роднага краю” як сродак фарміравання грамадзянска-патрыятычнага выхавання навучэнцаў”
УВОДЗІНЫ

На сучасным этапе станаўлення і ўмацавання дзяржаўнасці Рэспублікі Беларусь важнае значэнне мае патрыятычнае выхаванне дзяцей і моладзі. Выхаванне грамадзяніна і патрыёта – гэта выхаванне пачуцця асабістага дачынення кожнага да сваёй сям’і, таго куточка, дзе нарадзіўся і жывеш, да краіны, грамадзянінам якой з’яўляешся.

Турызм і краязнаўства маюць неабмежаваныя магчымасці ў выхаванні патрыятычнага ўсведамлення сваёй “малой радзімы”. Атрыманыя ў дзяцінстве і юнацтве ўражанні – бацькоўскі дом у квецені садоў, рачулка са спакойнымі затокамі, светлы гай з беластвольнымі бярозамі – нараджаюць любоў да Радзімы. Яна яшчэ больш мацнее, калі падлеткі падчас турысцкіх паходаў, экспедыцый, экскурсій, пошукавай і даследчай работы вывучаюць гісторыю і прыроду зямлі, на якой жывуць. Выкарыстанне ў працы настаўніка розных формаў турысцка – краязнаўчай дзейнасці дае магчымасць зрабіць адукацыйны працэс рамантычным, аздобленым яркімі ўражаннямі, якія пакідаюць глыбокі адбітак ва ўсведамленні навучэнцаў.
АКТУАЛЬНАСЦЬ ПРАЕКТА
Беларусь – краіна з багатай гісторыяй, самабытнай культурай, вялікай духоўнай спадчынай. Спадчынай, якая сёння, на жаль, у многім забыта, але якая ўсё роўна жыве і сілкуе народ, бо ўжо закладзена ў яго генетычны код. Немагчыма выкрасліць вехі свайго гістарычнага мінулага, зарубіны сваёй этнічнай памяці, як і пазбавіцца духоўнага вопыту і мудрасці, што здабытыя намі праз наш род. І перад намі, хочам мы таго ці  не, ведаем пра гэта альбо нават не здагадваемся, як у чароўным люстэрку часу водсветам мільгаюць незлічоныя лікі нашых продкаў. Імчаць  карціны слаўнага мінулага, з яго традыцыямі і звычаямі, чысцінёй і свядомасцю. З тым, што складае паняцце “малая радзіма”. І таму вельмі важна прывіць дзіцяці з  малку пачуццё Радзімы – зямлі, на якой ён нарадзіўся, якая дала яму шчасце – долю, усё тое, што набыта і адпрацавана ў мінулым яго продкамі, пашану да якіх ён мусіць набыць праз любоў і клопаты да сваіх бацькоў, да сям’і і роду, да сваёй “малой радзімы” – вёскі, горада, краю!

Як вядома, неад’емнай часткай школьнай адукацыі з’яўляецца краязнаўчая работа. Часам менавіта яна і вызначае, якімі стануць нашы дзеці, што карыснага і важнага зробяць яны ў жыцці.

Таму галоўным паказчыкам якасці адукацыі, актуальнай праблемай нашага грамадства з’яляецца фарміраванне ў вучняў нацыянальнай самасвядомасці, паважлівых адносін да гісторыі, культуры і традыцый беларускага народа. З гэтай мэтай намі быў складзены праект “Ваколіцы мілыя роднага краю”, які мае наступныя педагагічныя мэты і задачы:
· стварыць умовы для самараскрыцця навучэнцаў;

· развіваць асобу навучэнцаў;

· развіваць грамадскую і нацыянальную свядомасць;

· выхоўваць этыку партнёрства ў працы;

· выхоўваць пачуццё самапавагі і павагі да іншых;

· выхоўваць актыўную жыццёвую і грамадскую пазіцыю;

· навучыць прэзентаваць свае ўменні і навыкі;

· навучыць працаваць у камандзе;

· навучыць здабываць інфармацыю.
АДРАСАТ ПРАЕКТА


Вучні ДУА “Антапольеўская ДС БШ Чашніцкага раёна”.

ПАРТНЁРЫ ПРАЕКТА

Педагагічны калектыў ДУА “Антапольеўская ДС БШ Чашніцкага раёна”, турысцка – краязнаўчы аддзел ДУДА “Чашніцкі РЦДіМ”  г.Чашнікі, бацькі.

НАКІРУНКІ ДЗЕЙНАСЦІ

1. Вывучаем гісторыю “малой Радзімы” (арганізацыя турысцкіх пешых і лыжных паходаў).

2. Экскурсійная праца.

3. Вывучаем і даследуем.
ВЫВУЧАЕМ ГІСТОРЫЮ “МАЛОЙ РАДЗІМЫ”

МЭТА: стварыць умовы для выяўлення і развіцця пошукавых, творчых  здольнасцей вучняў шляхам ажыццяўлення турысцкіх пешых і лыжных паходаў.

ЗАДАЧЫ:

· пазнаёміць з гісторыяй і культурай роднага краю.
· пазнаёміць з рознымі спосабамі пошуку інфармацыі;
· развіваць творчыя здольнасці дзяцей праз далучэнне да розных відаў мастацкай дзейнасці (напісанне творчых замалёвак для прэсы, арганізацыя  вечарын);
· выхоўваць пачуццё патрыятызму.
Дадзены накірунак рэалізуецца праз правядзенне наступных мерапрыемстваў: турысцкія пешыя і лыжныя паходы; стварэнне і  прэзентацыя справаздач аб паходах “Маё лепшае падарожжа”;  конкурс малюнкаў і сачыненняў  “Мой лепшы адпачынак”; напісанне  заметак з мэтай рэкламы  аб рэалізаваных падарожжах у раённую газету “Чырвоны прамень”.
ЭКСКУРСІЙНАЯ ПРАЦА

МЭТА: стварэнне ўмоў для выхавання фізічна і маральна здаровага, сацыяльна адаптаванага, самастойнага грамадзяніна .
ЗАДАЧЫ:

· выхаваць у школьнікаў пачуццё патрыятызму, асцярожнага стаўлення да прыроднай і культурнай спадчыны;

·  прывучыць навучэнцаў да самастойнай пошукава-даследчай дзейнасці;

·   удасканальваць маральнае і фізічнае развіццё дзяцей і падлеткаў.
Дадзены накірунак рэалізуецца праз правядзенне наступных мерапрыемстваў: арганізацыя экскурсійных паездак  з мэтай  фарміравання ў навучэнцаў гонару за свой родны край, далучэння да культурнай спадчыны  праз наведванне архітэктурных збудаванняў і гістарычна-каштоўных помнікаў; складанне краязнаўчых маршрутаў; выпуск буклетаў “Нашы  краязнаўчыя маршруты”.
ВЫВУЧАЕМ І ДАСЛЕДУЕМ

МЭТА:

удасканаленне атрыманых ведаў і ўменняў краязнаўчай і даследчай работы .
ЗАДАЧЫ:

· пазнаёміць з асноўнымі відамі пошукава – даследчай дзейнасці;

· пазнаёміць з прыёмамі правядзення экскурсій;

· навучыць прыёмам работы са спецыяльнай літаратурай  па гістарычнай, краязнаўчай тэматыцы;

· развіваць гістарычную культуру, творчы падыход у даследчай рабоце;

· выхоўваць пачуццё і этыку партнёрства праз планаванне экскурсій, напісанне калектыўных даследчых праектаў.

Дадзены накірунак рэалізуецца праз правядзенне наступных мерапрыемстваў:  складанне сцэнарыяў, тэматычных экскурсій па пакоях школьнага краязнаўчага кутка; правядзенне экскурсій для навучэнцаў школы і гасцей установы адукацыі; правядзенне пазакласных  мерапрыемстваў з выкарыстаннем матэрыялаў краязнаўчага кутка;  даследванне гістарычных артэфактаў краязнаўчага кутка; прэзентацыя даследчых прац на  раённай канферэнцыі “Чалавек пад знакам ХХІ стагоддзя”. 
ПРАГНАЗУЕМЫЯ  ВЫНІКІ

· Стварэнне даследчых груп, у якія ўваходзяць настаўнікі і вучні.

· Стварэнне інфармацыйнага альманаха “Нашы гістарычныя прыпынкі” для ўрокаў беларускай літаратуры, пазакласных мерапрыемстваў.

· Стварэнне фотаальбома, відэатэкі па выніках экспедыцыі “Ваколіцы мілыя роднага краю”.

· Распрацоўка цыкла інтэлектуальных гульняў па краязнаўчай тэматыцы.

· Удзел у раённых конкурсах турысцка – краязнаўчага, грамадска – патрыятычнага накірунку.
ЗАКЛЮЧЭННЕ

Без пачуцця гонару за свой народ, сваю гісторыю і культуру нельга стаць асобай. Толькі асэнсаванне і засваенне нацыянальнай культуры адчыняе дзверы ў сусветную культуру. Выхаванне патрыятызму, асобы, якая валодае сталай грамадзянскай пазіцыяй, магчыма толькі праз суперажыванне, любоў і павагу чалавека да чалавека, да супольнасцей людзей, да сям’і, да роднай зямлі і сваёй краіны.

Такім чынам, глыбокае веданне гісторыі і культурнай спадчыны беларусаў дапаможа  нам, настаўнікам, так выхоўваць падрастаючае пакаленне, каб яно несла ў сабе ўсё станоўчае, што было апрабавана нашым народам на працягу многіх гадоў.

Дадатак 5
Родная старонка

Гульнёвая праграма для сярэдняга школьнага ўзросту

(праводзіцца з выкарыстаннем экспанатаў музейнага пакоя)

Мэты: зацікавіць гісторыяй роднага краю; узбагаціць новымі ведамі, пашырыць кругагляд вучняў; выхоўваць любоў да родных мясцін.

Ход мерапрыемства

Між лясамі ды азёрамі––

Васільковыя палі...

Я не ведаю, не ведаю

Прыгажэйшае зямлі.

Л’юцца песні жавароначкаў

Над прасторамі палёў

І даносіцца тужлівае 

Развітанне жураўлёў.

Васіль Жуковіч.
Вядучыя: вучні 9 класа, апранутыя ў беларускае нацыянальнае адзенне.

Вядучая: Добры дзень, дарагія сябры! Мы рады вітаць вас сёння на краязнаўчай гульні “Родная старонка”. Вы са мною згадзіцеся, што хараство роднага краю заўсёды найбольш кранае нашу душу. І як бы ў чужым краі нам ні было добра, мы заўсёды з цяплом успамінаем родную старонку.

Люблю душой сваю старонку,

Густыя хвойныя бары

І салаўіны голас звонкі

У белым садзе на гары.

Люблю бялявыя бярозкі

І васільковыя палі,

Блакіт ракі ля

роднай вёскі

І водар свежае раллі,

Люблю рабінавыя гронкі,

Лугоў зялёных дываны,

Азёры белыя рамонкаў

І мора жоўтай збажыны...

                                                                     (Д. Самойленка)

Вядучы: Сёння мы запрасілі вас, каб разам прайсці сцежкамі нашага Чашніцкага  краю, прыгадаць усё, што датычыцца расліннага і жывёльнага свету і ўспомніць гісторыю нашай маленькай радзімы. Але найбольш адказным будзе падарожжа для дзвюх каманд з 6 і 7 класаў. Давайце прывітаем іх.

   Прывітанне каманд––дэвіз, назва, капітан.

  Вядучая:  Гледачы таксама не застануцца ўбаку. Калі каманды не будуць ведаць, што адказаць на тое ці іншае пытанне, вы зможаце адказаць за іх. У канцы гульні будзе ўручаны прыз самаму актыўнаму гледачу. Але адказваць трэба не з месца, а толькі тады, калі вам гэта дазволіць вядучы. Таму будзьце, калі ласка, уважлівымі.

Гледачам за адказы даюцца жэтоны.
   Ацэньваць сёння правільнасць вашых адказаў будзе журы ў складзе...

1 конкурс “Ці ведаеце вы?”

Вядучы: Камандам па чарзе я буду задаваць пытанні па гісторыі, геаграфіі і культуры свайго краю.

1. З якога стагоддзя вядомы Чашнікі? ( з 16 ст. як мястэчка).

2. Адкуль пайшла назва вёскі Антаполле? ( Паданне “Антонава поле”)

3. Назавіце археалагічныя помнікі Антапольеўскага  сельсавета. ( Курганы ля вёсак Антаполле, Рыжанкі)

4. Пералічыце бліжэйшыя да Антаполля рэчкі і азёры. 

5. Назавіце бліжэйшыя да в. Антаполле населеныя пункты. 

6. Пералічыце назвы вуліц у в. Антаполле.

7. Назавіце культавыя пабудовы, які знаходзяцца побач з  нашай мясцовасцю .

8. Пералічыце пісьменнікаў Чашнічыны.

2 конкурс “Этнаграфічны”
Прапануецца гульня “Назаві правільна”. Патрабуецца назваць музейны экспанат і яго прызначэнне . (Ступа, калаўрот, матавіла, чаўнок, прасніца і інш.)

3 конкурс “Фальклорны марафон”

Удзельнікам гульні прапануецца выканаць народную песню, станцаваць народны танец ( па выбары).

4 конкурс “Народныя прыметы”

 

Кожнай камандзе даецца па лісту паперы, дзе ў калонках надрукаваны прыкметы надвор’я. У першай калонцы запісаны пачаткі прыкмет, у другой––іх заканчэнне. Але яны не адпавядаюць адзін аднаму. Пры дапамозе стрэлак злучыце кожную частку прыкметы ў адзінае цэлае. 

Народныя прыкметы:

...Пеўні спяваюць увечары—на перамену надвор’я.

...Шыбы ў вокнах запацелі––будзе адліга.

...Куры рана садзяцца––чакаецца мароз.

...Дрэвы хутка скінулі лісце––зіма будзе суровай.

...Вераб ‘і цярэбяцца––будзе пацяпленне.

...Май мокры і халодны––год хлебаробны.

...Вялікая раса––прыкмета сонечнага надвор’я.

...Ластаўкі высока ў небе––дажджу не будзе.

...На дубе многа жалудоў–-будзе халодная зіма.

...Сабака качаецца––да адлігі, снегу.

...Яснае неба зімой––перад моцнымі маразамі.

...Кот спіць на печы––да марозу.

5 конкурс “Капітаны”

Капітаны каманд падрыхтавалі па два малюнкі поводле прыказак і прымавак. Малюнкі адной каманды каменціруе капітан другой.

6 конкурс “Літаратурны”

1.Кожная каманда падрыхтавала выступленне пра пісьменніка Чашніцкай зямлі.

2. Конкурс на лепшага чытача верша пісьменніка-земляка.
Вядучы: Настаў час назваць імёны пераможцаў. Слова журы.

ЭКСКУРСІЯ

ПА КРАЯЗНАЎЧАМУ КУТКУ

Экскурсавод: 
Добры дзень! Вітаем Вас, сябры!

Наш музей – гісторыі калыска,

Ён адкрыты ад зары і да зары,

Рады бачыць мы ўсіх: здаля і зблізку.

Паважаныя госці, запрашаем Вас наведаць наш невялічкі музейны куток народнай творчасці. Менавіта тут, можна, як на “машыне часу”, пераехаць з прыгожай сучаснасці ў загадкавую даўніну. 
Дзіўна, але чамусьці нас сустракаюць іншыя “экскурсаводы”. Цікава даведацца, хто ж яны такія?

-         Дзень добры! Колькі ж Вас тут сабралася!!!

-         Маё імя - Паўлінка, а маю сяброўку завуць Ганначка!

-         Заходзьце хуценька да нас!

-         Сёння наша беларуская хата цікавымі рэчамі багата!
Ганначка: 

Прыкладна такімі былі ўсе сялянскія хаты ў беларускіх вёсках. Сцены хат былі складзены з вялікіх бярвенняў. З цягам часу бярвёны псаваліся ад дажджу  і снегу і старэлі: хата асядала, станавілася нізенькаю. Як гаворыцца: “урастала ў зямлю”. Вокны былі маленькія і давалі мала святла. Дах – страху – накрывалі заўсёды жытняй саломай. Яе накідвалі снапамі, шчыльна складвалі адзін сноп на другі. Пад такім дахам жылі сяляне шмат гадоў.

Паўлінка:

Давайце заглянем у сярэдзіну саламянай хаты. Уявім сялянскае жыццё. Пакой, як бачыце, адзін. Тут сяляне елі і адпачывалі. 

Покуць— самае пачэснае месца ў хаце. Тут стаіць стол, засланы вязаным абрусам. На стале -самавар з кубкамі. Каля стала — табурэт. На покуце абраз святых. Людзі былі вельмі набожныя. Маліліся не толькі рана і вечарам, але кожны раз перад ядой і пасля яды. Дзякавалі богу, што не пакінуў іх без ежы. Мясцовыя жыхары расказалі, што стол стаяў каля акна.  За сталом збіралася сям’я да снядання, абеду, вячэры.   Елі з адной або з дзвюх гліняных місак (з адной – дарослыя, з другой – дзеці), драўлянымі лыжкамі. Ежа была вельмі простай: вараная і тушаная бульба, зацірка, бліны,крупяная каша, крупнік з малаком, капуста ў сырым і вараным выглядзе.
 На самым пачэсным месцы за сталом, пад абразамі, садзіўся гаспадар, каля яго старэйшыя сыны – памочнікі, далей астатнія члены сям’і. Гаспадыня садзілася так, каб было зручна падаваць ежу, падыходзіць да печы.

Ганначка:

Над сталом вісіць лямпа. Вось такія газавыя лямпы былі толькі ў заможных сем'ях. Астатнія карысталіся лучынай. Аб лучыне нават была такая загадка: "Прыгожанькі дзедзя па дошчачцы едзе. Даязджае да канца, пасылае пасланца".
Экскурсавод:

Справа ад дзвярэй - макет печы з прыпечкам і "падпечкам". У падпечку захоўваўся посуд - міскі, лыжкі, збаны, глякі. Гаршкі і трыножка знаходзіліся на прыпечку. Каля печы размяшчаўся качарэжнік, дзе стаялі вілкі, драўляная качарга, чапяла, венік... Печ займала важнае месца ў хаце. Там спалі, залазілі пагрэцца, лячыліся ад прастуды, радыкуліту і іншых хвароб. Гэта было месца, дзе бабулі  і дзядулі расказвалі казкі і розныя гісторыі сваім унукам. Часам на печы збіралася ўся сям’я. 
 Роля печы была вялікая. Яна абагравала памяшканне, у ёй гатавалі ежу і пяклі хлеб, падпрыпек быў  своеасаблівай кухоннай шафкай, падпечак – зімовым курнікам, а печ збірала і аб’ядноўвала сям’ю. Часам ля печы рабілі ляжанку, месца для дзённага адпачынку і спання. 

Уздоўж сцен у хаце стаялі ўслон, драўляны ложак, дзіцячы ложак. Ля ложка падвешвалася да   столі калыска. Ля ложка куфар, драўляны чамадан.

Паўлінка:

Шырокі, высокі, акованы куфар,

Маляваны вакол, з пляшкаю са сталі,

Не стыдна б такому і на панскі хутар.

Куфар не замкнёны, бо тады не кралі.

Праз куфар відаць жыццё чалавека. Прапаноўваем Вам зазірнуць у наш куфар.

Вось ляжыць пялюшка першынца – яна на самым дне. Часам яе клалі маці ў труну, калі памрэ, бо лічылася, что быць маці – святы абавязак кожнай жанчыны.

Паглядзіце, а вось сувоі белага тканага палатна. Раней дзяўчына не магла выйсці замуж, не наткаўшы льнянога палатна. Чым болей яго было і чым бялей  - тым лепшай нявеста лічылася. Вырасціць той лён таксама самой прыходзілася.

Ганначка:

Гляньце, а якія прыгожыя вышытыя ручнікі сабраны ў куфару. Многа іх, таму што на кожны выпадак – свой ручнік. Вось гэтым перапаясваліся сваты ў час вяселля. Гэты - вывешвалі  пад абразамі. На гэтым - падносілі хлеб-соль шаноўным гасцям. А гэты мог быць у якасці падарунка. Як бачыце, ручнікі адрозніваліся вышыўкай.

На ручніках, расшытых пеўнямі,

Хлеб – соль падносім для гасцей,

Вядзем за стол, каўшамі пеннымі

Частуем квасам пагусцей.

Паўлінка:

А вось побач з ручнікамі  ляжаць настольнікі і посцілкі. Посцілкі ткалі з ільну. Амаль у кожнай хаце раней стаялі кросны. Неад’емнай часткай прыданага абавязкова былі посцілкі. А што ж вам сказаць пра ўзоры?

А пра ўзоры  я вось што прачытала:

То ўзорам чорным па нутку зяленым,

То па бела – сінім, бы расой замкненым,

То ў вянкі, алені неяк перабрана.

Быццам не рукамі, а машынай ткана.

Экскурсавод:

-        Ганначка,  Паўлінка, якое ў вас прыгожае аддзенне!

Ганначка:

-         Такое аддзенне здаўна вырабляла кожная гаспадыня ў сваёй хаце. Спачатку яна прала ніткі з ільну, затым ткала палатно, а пасля ўжо шыла з яго вопратку і ўпрыгожвала яе.

Экскурсавод:

-         А ці можна даведацца, з дапамогай якіх прылад ткалі, выраблялі тканіну?

Паўлінка:

-         Эх ты, не ведаеш такіх простых рэчаў! (расказвае, паказваючы прылады)

-         Самапрадка ля вакна-

Як той чмель гула яна-

І матала, і круціла-

Пражу, ніткі- матавіла.

-         У куточку хаты

Прасніца стаяла

Маме кужаль прасці

Дачка дапамагала.

-         Ставіла новыя

Кросенцы кляновыя,

Хутка бегаў чаўнок

Рабіў тоненькі радок.

-         Ткала, ціха прымаўляла:

“Ручнічкоў натку,

Пайду на раку

У ваду намачу,

Пранікам акалачу”.

Экскурсавод:

Зразумела, што ў нашым маленькім куточку мы не можам паказаць увесь быт нашых продкаў. Рэчы, якія вы зараз бачыце, не вельмі старыя: імі карысталіся нашы бабулі і прабабулі, а некаторымі карыстаюцца і зараз. СТУПА - традыцыйная прылада для апрацоўкі зерня на крупы. Ступу рабілі з кавалка тоўстага ствала дуба, граба, часам таполі або ліпы. У ствале выдзёўбвалі ці выпальвалі конусападобную выемку. Зерне ў ступе таўклі таўкачом. Часта таўклі ў два таўкачы. Зерне перад апрацоўкай сушылі, а перад тым, як яго таўчы, крыху змочвалі вадой, каб лепш аддзялялася шалупінне. Стоўчаныя крупы прасявалі на рэшаце.

Раней хлеб выпякалі ў кожнай хаце. А такой лапатай садзілі хлеб у печ. Рабілі яе звычайна з дошак лісцевых парод дрэва. Каб цеста лягчэй ссоўвалася на чарэнь, краі лапаты рабілі танчэйшымі. Перад тым, як саджаць цеста ў печ, гаспадыня пакрывала лапату хрэнавым, кляновым ці дубовым лісцем, аерам і пасыпала зверху мукой. Захоўвалі хлебную лапату ў варыўні або ў каморы. Драўляныя лапаты рабілі для падгортвання бульбы ў буртах і для перамешвання збожжа на таку. 
Вельмі важнай культурай для беларусаў быў лён. Ільняная тканіна ішла на вопратку, з ільна ткалі розныя патрэбныя рэчы. Але каб лён ператварыўся ў гэтыя рэчы, трэба было шмат папрацаваць з ім. Усе працэсы, звязаныя з апрацоўкай ільняной сыравіны і падрыхтоўкай яе да ткання, выконваліся ўручную – звычайна гэта была жаночая работа. У кастрычніку лён мялі, трапалі, часалі. Гэта церніца, або мялка - прылада для таго, каб мяць трасту з ільну або каноплі. А трапалі лён вось такім трапалам. 
Далей лён пралі. Для гэтага выкарыстоўвалі калаўрот, або самапрадку. Калаўрот – гэта прылада для механізаванага прадзення лену і воўны ў хатніх умовах. На Беларусі калаўроты з’явіліся ў 16 ст. на мануфактурных прадпрыемствах. У сялянскім побыце выкарыстоўваюцца з сярэдзіны 19ст. 

Адным з самых распаўсюджаных промыслаў было ганчарства. Гліняны посуд выраблялі ганчары. На нашай паліцы вы бачыце збаны. У іх гаспадыні захоўвалі вадкія прадукты харчавання.

Паўлінка:

Нясем сваю мы спадчыну,

Здабытую ў вяках, 

Шануем песню матчыну – 

Наш неацэнны скарб.
Ганначка:

Яна для нас крыніцаю

Жывей вады звініць,

Каб не маглі забыцца мы,

Дзеля чаго нам жыць.
Разам: Дзякуем за ўвагу!

             Да наступнай сустрэчы!

Прэзентацыя “Прылады працы беларусаў”

Мэта: абуджаць цікавасць вучняў да гістарычнага мінулага свайго народа, яго побыту; выхоўваць павагу да памяці продаў, культурнай спадчыны.

Ход мерапрыемства

Гучыць песня “Спадчына” (муз. І.Лучанка, сл.Я.Купалы)

Настаўнік: Кожны з нас – неад’емнае звяно ў тысячагадовай повязі пакаленняў, якія жылі на гэтай зямлі і пакінулі нам плён сваёй працы, матэрыяльнай і духоўнай. Мы, беларусы, - духоўна багаты і слаўны народ, і кожны з нас, нашчадкаў, павінен шанаваць яго набыткі, створаныя цяжкай працай на працягу складанай, часам трагічнай беларускай гісторыі.


Сення мы спынім сваю ўвагу на розных вырабах нашых продкаў. Тэма нашай сустрэчы- “Прылады працы беларусаў”. Мы з вамі жывем у ХХІ стагоддзі, купляем ўсё гатовае ў крамах, часам і не здагадваемся, як нашы дзяды і прадзеды збіралі ўраджай у полі, як атрымлівалі ніткі, як прасавалі бялізну або як рабілі масла ці жалі жыта. Вось на гэтыя пытанні мы і паспрабуем адказаць сёння. А якія адкрыцці мы зрабілі, аб тым раскажуць удзельнікі нашай прэзентацыі.

Выступленні вучняў:

Першы вучань: Мы адшукалі мастацкія творы і творы фальклору, дзе сустракаюцца розныя назвы прылад працы.


У вершы “Жняя” Янка Купала ўславіў хараство маладой працаўніцы, якая шчыруе з сярпом у руках “паміж спелых гоняў”. А вось і ўрывак з Купалавага твора:

Прагнуўшы ў крук худыя спіны,

Сярпом махаючы крывым,

Мы, жонкі, удовы і дзяўчаты,

Пры доўгай постаці стаім…

Другі вучань: Прылады працы - штодзённыя спадарожнікі жыцця беларуса. Асабліва часта ў народных песнях згадваюцца элементы  ткацтва. Прывядзем толькі два прыклады:

1. Ой, прыйшла вясна

Красна,

Чужыя малодкі

Ткуць кросны.

А я, маладзенька,

Не прала,

Пад лёд кудзелькі

Пускала..

2. Вецер вее, сонца грэе,

                                                  Жыта палавее.

                                              Маладая дзяўчынка

                                                Работкі не ўмее.

А ні шыці, а ні прасці,

А ні кросны ткаці,

Як зайграюць музыканты – 

Першая гуляці.

Трэці вучань: Безумоўна,  слухаць  аб прыладах працы цікава, нават лёгка, а вось адгадваць загадкі, думаем складаней.

Загадкі

1. Бацька з сажань, матка з пядзень, а дзетак жменька. (Граблі)

2. Зубастыя, а не кусаюцца (Граблі)

3. Маленькі, крывенькі, гарбаценькі ўсё поле прабег і зноў дамоў прыбег (Серп)

4. За сцяною касцяною курачка сакоча (Церніца)

5. Сівенькая, маленькая, а ўвесь свет абшывае. (Іголка)

6. Носік сталёвы, а хвосцік ільняны (Іголка з ніткаю)

Настаўнік: Спадзяюся, што вы папоўнілі свой слоўнікавы запас назвамі сялянскіх прылад працы, якімі ў апошнія гады амаль не карыстаюцца.


А цяпер папросім нашых вучняў 9 класа пазнаеміць з прыладамі працы, якія знаходзяцца ў нашым краязнаўчым кутку.

Прэзентацыя экспанатаў  школьнага краязнаўчага кутка

Першы вучань: Зразумела, што ў нашым маленькім куточку мы не можам паказаць увесь быт нашых продкаў. Рэчы, якія вы зараз бачыце, не вельмі старыя: імі карысталіся нашы бабулі і прабабулі, а некаторымі карыстаюцца і зараз. СТУПА - традыцыйная прылада для перааапрацоўкі зерня на крупы. Ступу рабілі з кавалка тоўстага ствала дуба, граба, часам таполі або ліпы. У ствале выдзёўбвалі ці выпальвалі конусападобную выемку. Зерне ў ступе таўклі таўкачом. Часта таўклі ў два таўкачы. Зерне перад апрацоўкай сушылі, а перад тым, як яго таўчы, крыху змочвалі вадой, каб лепш аддзялялася шалупінне. Стоўчаныя крупы прасявалі на рэшаце.

Другі вучань: Раней хлеб выпякалі ў кожнай хаце. А такой лапатай садзілі хлеб у печ. Рабілі яе звычайна з дошак лісцевых парод дрэва. Каб цеста лягчэй ссоўвалася на чарэнь, краі лапаты рабілі танчэйшымі. Перад тым, як саджаць цеста ў печ, гаспадыня пакрывала лапату хрэнавым, кляновым ці дубовым лісцем, аерам і пасыпала зверху мукой. Захоўвалі хлебную лапату ў варыўні або ў каморы. Драўляныя лапаты рабілі для падгортвання бульбы ў буртах і для перамешвання збожжа на таку. 

Трэці вучань: Вельмі важнай культурай для беларусаў быў лён. Ільняная тканіна ішла на вопратку, з ільна ткалі розныя патрэбныя рэчы. Але 

каб лён ператварыўся ў гэтыя рэчы, трэба было шмат папрацаваць з ім. Усе працэсы, звязаныя з апрацоўкай ільняной сыравіны і падрыхтоўкай яе да ткання, выконваліся ўручную – звычайна гэта была жаночая работа. У кастрычніку лён мялі, трапалі, часалі. Гэта церніца, або мялка - прылада для таго, каб мяць трасту з ільну або каноплі. А трапалі лён вось такім трапалам. 
Чацверты вучань: Для прадзення ільну  выкарыстоўвалі калаўрот або самапрадку. Калаўрот – гэта прылада для механізаванага прадзення лёну і воўны ў хатніх умовах. На Беларусі калаўроты з’явіліся ў 16 ст. на мануфактурных прадпрыемствах. У сялянскім побыце выкарыстоўваюцца з сярэдзіны 19ст. 

Настаўнік: Вось такі, думаю, даволі незвычайны экскурс зрабілі мы ў гісторыю жыцця нашых бабуль і дзядуль, але , як кажуць у народзе, лепш адзін раз убачыць, чым сем разоў пачуць.


Вось і закончылася  наша сённяшняя сустрэча, спадзяюся, што яна была не толькі цікавай, але і павучальнай. Усім дзякуй за ўдзел у прэзентацыі, актыўную працу.

Давайце будзем сабе дапамагаць, працаваць шчыра і дбайна кожны на сваёй дзялянцы: хто рукамі, а хто – галавой, г.зн. інтэлектуальна. І будзем памнажаць матэрыяльныя і духоўныя багацці нашага краю.

